
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR EKZEKUTIMINN E VENDIMIT TË KOLEGJIT ZGJEDHOR TË GJYKATËS SË APELIT, TIRANË NR. 21 AKTI , datë 19.06.2015, PËR TU SHPREHUR ME VENDIM NË LIDHJE ME KËRKESËN NR. 6133, PROT, DATË 16.06.2015 TË PARTISË DEMOKRATIKE

Komisioni Qendror i Zgjedhjeve në mbledhjen e datës 20.06.2015, me pjesëmarrjen e:

Shqyrtoi çështjen me:
OBJEKT:
Për ekzekutiminn e vendimit të Kolegjit Zgjedhor të Gjykatës së Apelit, Tiranë nr. 21, akti dt. 19.06.2015 për tu shprehur me vendim në lidhje me kërkesën nr. 6133, prot, datë 16.06.2015 të Partisë Demokratike
BAZË LIGJORE:
Neni 23, pika 1, germa a, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur nga Partia Demokratike, si dhe dëgjoi diskutimet e përfaqësuesve të partive politike, 
V Ë R E N:

Partia Demokratike me shkresën nr. 6133, datë 16.06.2015, ka paraqitur në KQZ kërkesën me objekt “Mbi procedimin penal nr. 19, datë 22.05.2015 të prokurorisë së Rrethit Gjyqësor Durrës dhe vendimin nr. 337, datë 09.06.2015 të Gjykatës së Rrethit Gjyqësor Durrës dhe veprimet e prokurorisë së Rrethit Gjyqësor Kavajë.

Gjithashtu referuar kërkesës së Komisionit Qendror të Zgjedhjeve, Prokuroritë e Rretheve Gjyqësore Durrës dhe Kavajë respektivisht me shkresat nr. 8699/1 Prot./(A.SH) dhe 2064.Prot, informuan KQZ-ne në lidhje me ecurinë e hetimeve në lidhje me procedimet penale të filluara për hartimin e listave të zgjedhësve në Bashkinë Durrës dhe Kavajë.  

KQZ pasi u njoh me shkresën e depozituar nga Partia Demokratike, nisur dhe nga informacionet  e depozituar nga Prokuroritë e Rretheve Gjyqësore, Durrës dhe Kavajë vendosi  ne mbledhjen e datës 17.06.2015 të thërras për të marrë informacion Drejtorin e Përgjithshëm të Gjendjes Civile.

Pas marrjes së informacionit dhe deklarimit të Drejtorit të Përgjithshëm të Gjendjes Civile se DPGJC kishte ekzekutuar urdhërimet e prokurorisë dhe gjykatës, KQZ konstatoi se tashmë çështja është në kompetencën e organeve të drejtësisë të cilat ne bashkëpunim dhe me Drejtorinë e Përgjithshme të Gjendjes Civile po hetojnë në lidhej me shkeljet e pretenduar në Kërkesën e Partisë Demokratike.

Partia Demokratike ushtroi të drejtën e ankimit në Kolegjin Zgjedhor me objekt Kundërshtim ndaj mosmarrjes vendim prej KQZ në lidhje me kërkesën nr. 6133, datë 16.0.2015 të saj dhe Detyrimin e KQZ-së të marrë vendim lidhur me kërkesën nr. 6133, datë 16.06.2015 të PD-së.

Kolegji Zgjedhor me vendimin nr. 21 akti  datë 19.06.2015 vendosi:

· Pranimin e kërkesës

· Detyrimin e KQZ-së të shprehet me vendimi brenda ditës së nesërme, datë 20 qershor 2015, në lidhje me kërkesën nr. 6133, prot, datë 16.06.2015 të PD-së 
Sa më sipër, Komisioni Qendror i Zgjedhjeve në mbledhjen e datës 20.06.2015, mori në shqyrtim çështjen me objekt:​“Për ekzekutimin e vendimit të Kolegjit Zgjedhor të Gjykatës së Apelit, Tiranë nr. 21 akti, datë 19.06.2015 për tu shprehur me vendim në lidhje me kërkesën nr. 6133, prot, datë 16.06.2015 të Partisë Demokratike me objekt “Mbi procedimin penal nr. 19, datë 22.05.2015 të prokurorisë së Rrethit Gjyqësor Durrës dhe vendimin nr. 337, datë 09.06.2015 të Gjykatës së Rethit Gjyqësor Durrës dhe veprimet e prokurorisë së Rrethit Gjyqësor Kavajë.

KQZ në zbatim të vendimit të Kolegjit Zgjedhor rimori në shqyrtim kërkesën nr. 6133, datë 15.06.2015, dhe konstatoi se:

KQz në zbatim të nenit 50 të Kodit Zgjedhor ka mbikqyrur rregullisht procesin e hartimit të listave të zgjedhësve nga Drejtoria e Përgjithshme e Gjendjes Civile. Referuar nenit 61 te Kodit Zgjedhor, KQZ mbikëqyr procesin e hartimit të listave, nëpërmjet auditëve teknicien. Auditët teknicien verifikojnë veprimet në bazën e të dhënave duke i paraqitur KQZ-së raporte periodike për gjetjet e auditimit. Auditi teknicien i emëruar nga KQZ, në raportin e datës 4 maj 2015 rekomandoi i rekomandon KQZ, nё zbatim tё Nenit 21 pika 20 tё Kodit Zgjedhor tё Republikёs sё Shqipёrisё tё bёjё kallzim penal pёr pёrgjegjёsit e kёtij procesi duke kёrkuar si masё preventive nga Prokuroria bllokimin e rekordeve tё dyshuara nё RKGJC dhe moslejimin e shfaqjes sё tyre nё listёn pёrfundimtare tё zgjedhёsve.

Për sa më sipër KQZ në përputhje të plotë me dispozitat e kodit zgjedhor dhe kompetencat e përcaktuar në këto në lidhje me mbikqyrjen e hartimit të listave të zgjedhësve pas shqyrtimit të raportit të auditit me vendimin nr. 195, datë 4.05.2015 vendosi t’ja përcjell Prokurorisë së Përgjithshme raportin e auditit teknicien, z. Armand Teliti “Mbi verifikimin e veprimeve në bazën e të dhënave të regjistrit kombëtar të gjendjes civile për bashkinë Durrës”, si organi kompetent për vlerësimin e këtyre rekomandimeve, si dhe për hetimin e mëtejshëm të kësaj çështjeje.

Referuar shkresës nr. 8699/1. Prot  të Prokurorisë Pranë Gjykatës së Shkallës së Parë Durrës, në lidhej me sa më sipër është rregjistruar dhe ka filluar procedimi penal nr. 916, datë 22.05.2015, për veprën penale “Falsifikim i dokumentave”, “Shpërdorim i detyrës” dhe “Falsifikim kompjuterik” . Gjithashtu  po sipas informacionit të prokurorisë, në funksion të hetimit me vendimin nr. 337, datë 09.06.2015 të Gjykatës së Shkallës së Parë Durrës, është vendosur “Sekuestrimi i të dhënave kompjuterike në lidhej me përbërësit e gjendjes civile që i përkasin shtetasve sipas listës bashkëlidhur vendimit, pjesë integrale tij, duke urdhëruar ndalimin e kryerjes së veprimeve të mëtejshme në këto të dhëna nga Zyra e Gjendjes Civile”

Për të dhenë sqarime ne lidhje me vendimin e  gjykatës së Rrethit Gjyqësor Durrës, u thirr në mbledhjen publike të  KQZ-së të datës  17 qershor 2015, Drejtori i Përgjithshëm i Gjendjes Civil (DPGJC).
Sipas deklarimeve të Drejtorit të DPGJC-së kjo Drejtori ka ekzekutuar menjëherë kete vendim te organeve kompetente të drejtësisë, gjykatës dhe prokurorisë. Më këto procedura të ndjekura, KQZ ka zbatuar në mënyrë ligjorë të gjitha kompetencat e caktuar nga Kodi Zgjedhor, në lidhje me mbikqyrjen e hartimit të listave të zgjedhësve. 
Referuar për sa kërkohet në shkresën e Parisë Demokratike nr. 6133 “Mbi procedimin penal nr. 19, datë 22.05.2015 të prokurorisë së Rrethit Gjyqësor Durrës dhe vendimin nr. 337, datë 09.06.2015 të Gjykatës së Rrethit Gjyqësor Durrës dhe veprimet e prokurorisë së Rrethit Gjyqësor Kavajë”, KQZ vlerëson, se:

Organet kompetente janë duke shqyrtuar  të gjitha këto pretendime që janë paraqitur në kërkesën e Partisë Demokratike dhe kanë marrë masat e duhura sipas ligjeve në fuqi. KQZ nuk mund të marr kompetencat të cilat më ligj i kanë  organeve të tjera apo të dal dhe mbi to.  Nuk ka asnjë dispozitë në Kodin Zgjedhor apo në ligje të tjera ti caktojnë kompetencën të urdhëroj DPGJC-në të bëj ndryshime duke përjashtuar nga listat e zgjedhës, zgjedhës të caktuar. Një shtetasi shqipëtar i cili ka mbushur moshën 18 vjec mund ti hiqet e drejta e votimit vetëm më vendim gjykate.

Në këto kushte  kërkesa e Partisë Demokratike është e pambështur ne ligj dhe duhet të rrëzohet

PËR KËTO ARSYE

Komisioni Qendror i Zgjedhjeve mbështetur në nenin 23, pika 1, germa a, të Ligjit nr.10019, datë 29.12.2008 “Kodi Zgjedhor i Republikës së Shqipërisë”.

V E N D O S I:

Rrëzimin e kërkesës nr. 6133 prot., datë 16.06.2015 të Partisë Demokratike të Shqipërisë në lidhje mbi procedimin penal nr.916. datë 22.05.2015 të Prokurorisë së Rrethit Gjyqësor Durrës dhe vendimin nr. 337 datë 09.06.2015 të Gjykatës së Rrethit Gjyqësor Durrës, dhe veprimet e prokurorisë së Rrethit Gjyqësor Kavajë.

Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 5 ditëve nga shpallja e tij.

Nr. 710 i Vendimit
           Data   20.06.2015          Ora 11:00 e Vendimit

